		
        





 З А П И С Н И К
	Од  20-тата  седница на Советот на Општина Берово одржана на ден 29.11.2022 година со почеток во 08:00 часот салата за состаноци при општина Берово.
	Седницата ја отвори и со неа раководеше Претседателот на советот на Општина Берово г-ѓа Марија Буровска.
	Од вкупно 15 Советници на седницата присуствуваа сите 15 Советници и тоа: Марија Буровска, Стево Суџуковиќ, Славица Фурнаџиска, Владо Методиев, Емилија Корчовска, Гоце Ружински, Глигорчо Крстовски, Герасим Гриовски, Петар Ружински, Ангела Здравковска, Наташа Ваканска, Викторија Спенџарска Стеен, Виолета Марковска Димовска, Александар Мишовски и Дејан Механџиски.
           На Седницата присуствуваa Градоначалникот на општина Берово Звонко Пекевски, м-р Анита Рунтевски и Емилија Ваканска, како правна поддршка.
	Претседателот на Совет, Марија Буровска., за работа на 20-тата Седница на Совет на Општина Берово го предложи следниот:
ПРЕДЛОГ ДНЕВЕН РЕД
1. Записник од 19-тата Седница на Совет;
2. Предлог Измена на Одлука за извршување на Буџетот на Општина Берово за 2022 година;
3. Предлог Одлука за формирање на Локален совет за превенција 2022- 2026 година;
4. Предлог Одлука за престанок и давање на трајно користење на движни ствари без надоместок на Здружение на пензионери Берово;
5. Предлог Одлука за давање на времено користење без надоместок на простории во стара гимназија на Пинг Понгарски Клуб Берово;
6. Предлог Одлука за престанок и за давање на трајно користење на движни ствари на општина Берово на ЈПКР “Услуга” Берово;
7. Предлог Одлука за давање на трајно користење без надоместок на движна ствар –мебел и постелнини на ОЈУСЗСЛ „д-р. Иван Влашки“ Берово;
8. Предлог Одлука за давање на трајно користење без надоместок на движна ствар – мебел на ОЈУСЗСЛ „д-р. Иван Влашки“ Берово;
9. Предлог Одлука за давање на трајно користење без надоместок на движна ствар –прочистувачи на воздух на ОЈУДГ „23 Август“ Берово;
10. Предлог Одлука за давање на трајно користење без надоместок на движна ствар – фотоволтаични системи на ЈПКР “Услуга” Берово, ООУ “Дедо Иљо Малешевски” Берово и ОСУ “Ацо Русковски” Берово;
11. Измена на Правилникот за утврдување на износот на надоместокот на трошоците за престој во ОЈУСЗСЛ „Д-р Иван Влашки“ Берово што паѓа на товар на корисниците;
12. Предлог Програма за еднакви можности на мажите и жените за 2023 година;
13. Предлог Програма за уредување на градежно земјиште за 2023 година;
14. Деветмесечен извештај за финансиско работење на ЈПКР “Услуга” Берово за 2022 година;
15. Извештај за трет квартал за работа на Дом на културата “Димитар Беровски” Берово за 2022 година;
16. Квартален извештај за реализација на Програмата за активностите на ОЈУСЗСЛ д –р Иван Влашки Берово за 2022 година (01.07.2022 – 30.09.2022 година);
17. Извештај за видови и број на интервенции од ТППЕ Берово за период од 01.07-30.09.2022 година;
18. Квартален извештај за реализација на Програмата Г1 Програма за подршка на локалниот економски развој на Општина Берово за 2022 година                                                                                                III квартал (кумулативно од 01.01.2022 до 30.09.2022 година);
19. Квартален извештај Г2 ПРОГРАМА за активностите на Општина Берово за 2022 година во областа на туризмот (кумулативно од 01.01.2022 до 30.09.2022 година);
20. Квартален извештај Програма за Енергетска ефикасност на општина Берово за 2022 година (кумулативно од 01.01.2022 до 30.09.2022 година);
21. Кумулативен  извештај (трет квартал) за реализација на Програмата за активностите на Општина Берово во областа на  културата во 2022 година;
22. Кумулативен  извештај (трет квартал) за реализација на ПРОГРАМА за активностите на Општина Берово во областа на социјалната заштита за 2022 година;
23. Кумулативен извештај (трет квартал) за реализираните активности и исплатени средства од програмата за развој на спортот и спортско рекреативните активности на Општина Берово;
24. Кумулативен извештај (трет квартал) за реализација на Програмата за одбележување на значајни настани и истакнати личности со спомен обележја во Општина Берово за 2022 година;
25. Квартален ИЗВЕШТАЈ ЗА РЕАЛИЗАЦИЈА НА ПРОГРАМА за спроведување на општите мерки за заштита на населението од заразни болести, во 2022 година (кумулативно од 01.01.2022 до 30.09.2022 година);
26. Квартален ИЗВЕШТАЈ ЗА ПРОГРАМА ЗА ЗАШТИТА ОД ШТЕТНО ДЕЈСТВО НА ВОДИТЕ (кумулативно од 01.01.2022 до 30.09.2022 година);
27. Квартален Извештај за ПРОГРАМАТА за зимско одржување на локални улици и патишта (кумулативно од 01.01.2022 до 30.09.2022 година);
28. Квартален Извештај за  реализација на П Р О Г Р А М А   -  J4 за одржување на јавна чистота на подрачјето на Општина Берово за 2022 година (кумулативно од 01.01.2022 до 30.09.2022 година);
29. Кваратален Извештај за реализација на ПРОГРАМА   -   J7 за одржување на јавно зеленило на подрачјето на општина Берово за 2022 година (кумулативно од 01.01.2022 до 30.09.2022 година);
30. Квартален ИЗВЕШТАЈ ЗА РЕАЛИЗАЦИЈА НА ПРОГРАМА ЗА КОМУНАЛНИ ДЕЈНОСТИ НА ОПШТИНА БЕРОВО (кумулативно од 01.01.2022 до 30.09.2022 година);
31. Квартален Извештај ЗА РЕАЛИЗАЦИЈА НА ПРОГРАМА за други комунални услуги, третман на кучиња скитници и други нерегистрирани кучиња за 2022 година (кумулативно од 01.01.2022 до 30.09.2022 година);
32. Квартален ИЗВЕШТАЈ ЗА РЕАЛИЗАЦИЈА НА ПРОГРАМА за изградба, реконструкција и одржување на јавното осветлување на подрачјето на Општина Берово за 2022 година (кумулативно од 01.01.2022 до 30.09.2022 година);
33. Кваратлен Извештај на програмата за изградба, реконструкција и одржување на локални патишта и улици во Општина Берово во 2022 год (кумулативно од 01.01.2022 до 30.09.2022 година);
34. Квартален Извештај за П Р О Г Р А М А ЗА  УРЕДУВАЊЕ  НА  ГРАДЕЖНО  ЗЕМЈИШТЕ  НА ПОДРАЧЈЕТО НА ОПШТИНА БЕРОВО ЗА 2022 ГОДИНА (кумулативно од 01.01.2022 до 30.09.2022 година);
35. Советнички иницијативи и прашања;
36. Барања од институции и граѓани.

        
         Бидејќи никој од советниците не се јави за збор, Претседателот на совет, Марија Буровска, го стави на гласање предложениот дневен ред и со 15 гласа ЗА, нема советници кои гласале ПРОТИВ, и нема ВОЗДРЖАНИ советници, е усвоен следниот:


ДНЕВЕН РЕД


1. Записник од 19-тата Седница на Совет;
Претседателот на Совет Марија Буровска, отвори расправа по дадената точка и бидејќи никој од советниците не се јави за збор, се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници  е усвоен Записник од 19-тата Седница на Совет;
       

2. Предлог Измена на Одлука за извршување на Буџетот на Општина Берово за 2022 година;
Претседателот на Совет Марија Буровска, отвори расправа по дадената точка и даде збор на Претседателот на Комисијата за финансирање, буџет и ЛЕР, Славица Фурнаџиска која образложи дека точката е разгледана на комисија, истата се однесува на законско усогласување со постапка по потпишување на Колективниот договор за уредување на правата и обврските на вработените во општина Берово. Имено, измената се однесува на членот 9 став 1 од Одлуката за извршување на Буџетот на Општина Берово за 2022 година Бр.09-4536/1 од 31.12.2021 година и измена на Одлуката за извршување на Буџетот на Општина Берово бр.09-756/1 од 18.02.2022 година после првата алинеја се додава нова алинеја која гласи: “на административните/државните службеници ќе им се исплаќа бруто плата согласно закон и согласно Колективен договор; како и после членот 19 се додава нов член 20-а кој гласи: “Во согласност со Колективен договор на општината, за непрекината работа кај работодавачот, вработениот има право на јубилејна награда за навршени 10, 20, 30 и 40 години и му се исплатува јубилејна награда определена со акт на работодавачот, врз основа на просечната месечна нето плата во Република Северна Македонија исплатена во претходната година “.
Никој од советниците не се јави за збор па се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници е донесена Измена на Одлука за извршување на Буџетот на Општина Берово за 2022 година;

3. Предлог Одлука за формирање на Локален совет за превенција 2022- 2026 година;

Претседателот на Совет Марија Буровска отвори расправа по дадената точка и даде збор на Претседателот на комисијата за мандатни прашања, Гоце Ружински, кој даде предлози за членови на Локалниот совет за превенција 2022 – 2026 година да бидат:

1. Маја Рашковска - Основно јавно обвинителство Берово
2. Митко Каламадевски - Командир на полициско одделение за безбедност во патниот сообраќај
3. Васко Мамучевски - Помошник командир за јавен ред и мир и превенција
4. Марија Буровска - Претседател на Совет на Општина Берово
5. Герасим Гриовски  - Член на Совет на Општина Берово
6. Јаворка Постоловска- од областа на образованието
7. Спец.д-р Весна Коловска- од областа на здравството
8. Ирена Коловска - Општина Берово (општинска администрација)
9. Јасмина Соколовска - Здружение на граѓани

А за технички секретар да биде лицето Ирена Коловска. 

 Никој од советниците не се јави за збор па се премина на гласање и со 13 гласа ЗА, нема совтеници кои гласале ПРОТИВ, и нема ВОЗДРЖАНИ советници (советниците Марија Буровска и Герасим Гриовски се изземаат од гласање),  е усвоена  Одлука за формирање на Локален совет за превенција 2022- 2026 година;


4. Предлог Одлука за престанок и давање на трајно користење на движни ствари без надоместок на Здружение на пензионери Берово;

Претседателот на Совет, Марија Буровска отвори расправа по дадената точка и како претседател на Комисијата за јавни дејности истакна дека точката е разгледана на комисија, нема забелешки. Никој од советниците не се јави за збор па се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници  е усвоена Одлука за престанок и давање на трајно користење на движни ствари без надоместок на Здружение на пензионери Берово;

5. Предлог Одлука за давање на времено користење без надоместок на простории во стара гимназија на Пинг Понгарски Клуб Берово;

Претседателот на Совет, Марија Буровска отвори расправа по дадената точка и како претседател на Комисијата за јавни дејности истакна дека точката е разгледана на комисија, се однесува на одлука изработена согласно заклучокот донесен од советот на 19тата седница по поднесено барање од пингпонгарскиот клуб Берово. Никој од советниците не се јави за збор, па се премина на гласање и со 15 гласа ЗА, нема советници кои гласале ПРОТИВ, и нема ВОЗДРЖАНИ советници  е усвоена Одлука за давање на времено користење без надоместок на простории во стара гимназија на Пинг Понгарски Клуб Берово;

6. Предлог Одлука за престанок и за давање на трајно користење на движни ствари на општина Берово на ЈПКР “Услуга” Берово;

Претседателот на Совет, Марија Буровска отвори расправа по дадената точка. За збор се јави Градоначалникот Пекевски кој истакна дека овие возила се добиени преку проект за собирање на комунален отпад, реализиран преку Европска Банка, кој ги опфаќа Источен и Североисточен плански регион. Возилата се дадени на општина Берово, а ги користи ЈПКР, и оваа одлука е заради запишување во книговоствената евиденција на ЈПКР.  Никој од советниците не се јави за збор па се премина на гласање и со 15 гласа ЗА, нема советници кои гласале ПРОТИВ, и нема ВОЗДРЖАНИ советници  е усвоена Одлука за престанок и за давање на трајно користење на движни ствари на општина Берово на ЈПКР “Услуга” Берово;
7. Предлог Одлука за давање на трајно користење без надоместок на движна ствар –мебел и постелнини на ОЈУСЗСЛ „д-р. Иван Влашки“ Берово;

        Претседателот на Совет, Марија Буровска отвори расправа по дадената точка и даде збор на Градоначалникот Пекевски, кој образложи дека станува збор за доопремување на 3-тата ламела во домот за стари лица „др. Иван Влашки“ Берово, со учество на општина Берово, како и преку средства  обезбедени  преку грантова шема од Источно плански регион, а финансирани од швајцарската амбасада. Опремата и мебелот се обезбедени од Министерството за труд и социјална политика, со решение дадени на општина Берово, а со оваа одлука се даваат на трајно користење на домот за стари лица „др. Иван Влашки“ Берово. Никој од советниците не се јави за збор, па се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници  е усвоена Одлука за давање на трајно користење без надоместок на движна ствар –мебел и постелнини на ОЈУСЗСЛ „д-р. Иван Влашки“ Берово;

8. Предлог Одлука за давање на трајно користење без надоместок на движна ствар – мебел на ОЈУСЗСЛ „д-р. Иван Влашки“ Берово;
    
   Претседателот на Совет, Марија Буровска отвори расправа по дадената точка. Никој од советниците не се јави за збор па се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници, е усвоена Одлука за давање на трајно користење без надоместок на движна ствар – мебел на ОЈУСЗСЛ „д-р. Иван Влашки“ Берово;


9. Предлог Одлука за давање на трајно користење без надоместок на движна ствар –прочистувачи на воздух на ОЈУДГ „23 Август“ Берово;

   Претседателот на Совет, Марија Буровска отвори расправа по дадената точка. Никој од советниците не се јави за збор па се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници, е усвоена Одлука за давање на трајно користење без надоместок на движна ствар –прочистувачи на воздух на ОЈУДГ „23 Август“ Берово;

10. Предлог Одлука за давање на трајно користење без надоместок на движна ствар – фотоволтаични системи на ЈПКР “Услуга” Берово, ООУ “Дедо Иљо Малешевски” Берово и ОСУ “Ацо Русковски” Берово;

Претседателот на Совет, Марија Буровска отвори расправа по дадената точка. Никој од советниците не се јави за збор па се премина на гласање и со 10 гласа ЗА, нема советници кои гласале ПРОТИВ, нема ВОЗДРЖАНИ советници,(советниците Стево Суџуковиќ, Гоце Ружински, Глигорчо Крстовски, Александар Мишовски и Наташа Ваканска се изземаат од гласање) е усвоена Одлука за давање на трајно користење без надоместок на движна ствар – фотоволтаични системи на ЈПКР “Услуга” Берово, ООУ “Дедо Иљо Малешевски” Берово и ОСУ “Ацо Русковски” Берово;

Советничката Славица Фурнаџиска се јави за збор и истакна дека бидејќи се работи за последна точка која се разгледува по основ на движни ствари кои се добиени како донации, а со чија помош се олеснува работењето на локалните институции, упати пофални зборови до Градоначалникот Пекевски и до целата општинска администрација за трудот и залагањата за да се добијат овие работи, за тоа доказ е и добиената награда за ознака за извонредност. Како советници сме горди што сме дел од советот во општината во време кога некои други го препознаваат нашето добро работење и доделуваат вакви награди на нашата општина.

 
11. Измена на Правилникот за утврдување на износот на надоместокот на трошоците за престој во ОЈУСЗСЛ „Д-р Иван Влашки“ Берово што паѓа на товар на корисниците;

       Претседателот на Совет, Марија Буровска отвори расправа по дадената точка и како претседател на Комисијата за јавни дејности истакна дека точката е разгледана на комисија, измената се однесува на зголемување во износ од 2 000  денари на надоместокот за престој на корисниците во домот за стари лица „др. Иван Влашки“ Берово, кое зголемување се должи на константното зголемување на трошоците за живот, електрична енергија и енергенси. Со ова зголемување надоместокот за престој во оваа установа ќе изнесува 20 000 денари за месец. Никој од советниците не се јави за збор па се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници, е усвоена Измена на Правилникот за утврдување на износот на надоместокот на трошоците за престој во ОЈУСЗСЛ „Д-р Иван Влашки“ Берово што паѓа на товар на корисниците;


12. Предлог Програма за еднакви можности на мажите и жените за 2023 година;

         Претседателот на Совет, Марија Буровска отвори расправа по дадената точка и даде збор на претседателката на комисијата за еднакви можности, Виолета Марковска Димовска, која истакна дека точката е разгледана на комисија, општината има законска обврска да изготви Програма за еднакви можности меѓу мажите и жените, во дадената програма има предвидено проекти во вредност од 1 910 000 денари, а еден од проектите во програмата е изградба на тротоари на улица Даме Груев во Берово, кој проект ќе чини околу 1 800 000 денари. Никој од советниците не се јави за збор па се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници, е усвоена  Програма за еднакви можности на мажите и жените за 2023 година;


13. Предлог Програма за уредување на градежно земјиште за 2023 година;
Претседателот на Совет, Марија Буровска отвори расправа по дадената точка и даде збор на претседателот на комисијата за урбанизам и комунални дејности, Гоце Ружински, кој истакна дека точката е разгледана на комисија, се однесува на средствата прибрани од наплата на комуналии од граѓаните за изградба на објекти, комисијата нема забелешки. Никој од советниците не се јави за збор па се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници, е усвоена Програма за уредување на градежно земјиште за 2023 година;

14. Деветмесечен извештај за финансиско работење на ЈПКР “Услуга” Берово за 2022 година;
Претседателот на Совет Марија Буровска, отвори расправа по дадената точка и даде збор на Претседателот на Комисијата за финансирање, буџет и ЛЕР, Славица Фурнаџиска која образложи дека точката е разгледана на комисија, претпријатието има загуба која главно е генерирана од покачувањето на електричната енергија, од зголемување на минималната плата за вработените и од изградбата на потпорниот ѕид на градските гробишта, за чија реализација се потребни огромни финансиски средства. За збор се јави и советничката Виолета Марковска Димовска која упати прашање дали ЈПКР има доставено барање до Влада за субвенционирање за електрична енергија по повикот? На ова прашање одговори советничката Славица Фурнаџиска која истакна дека ЈПКР веќе има аплицирано по повикот на Владата за субвенционирање на трошиците за електрична енергија и со овие средства се очекува дека ЈПКР ќе добие одредена стабилност и непречено функционирање во работата. Никој друг од советниците не се јави за збор па се премина на гласање и со 8 гласа ЗА, нема советници кои гласале ПРОТИВ, 7  ВОЗДРЖАНИ советници е  усвоен Деветмесечен извештај за финансиско работење на ЈПКР “Услуга” Берово за 2022 година;

15. Извештај за трет квартал за работа на Дом на културата “Димитар Беровски” Берово за 2022 година;
       Претседателот на Совет, Марија Буровска отвори расправа по дадената точка и како претседател на Комисијата за јавни дејности истакна дека точката е разгледана на комисија, се однесува на реализираните активности во периодот од 01.07 до 30.09.2022 година, комисијата нема забелешки. За збор се јави советничката Ангела Здравковска, која забележа дека во извештајот за библиотекарската дејност во август има ставено учество на фестивалот „Мале мале“, а домот на култура нема никаков ангажман за фестивалот, покровител е Министерството за култура, а општина Берово помогна во организирањето на фестивалот. Градоначалникот Пекевски одговори дека по иницијатива на самите изведувачи на фестивалот, во последен момент е побарано организациска поддршка на настанот од општина Берово, а зошто е ставено во извештајот тоа можат да го кажат од самата институција. Никој друг од советниците не се јави за збор па се премина на гласање и со 7 гласа ЗА, 7 гласа ПРОТИВ, нема ВОЗДРЖАНИ советници,(претседателката Марија Буровска се иззема од гласање) не е усвоен Извештај за трет квартал за работа на Дом на културата “Димитар Беровски” Берово за 2022 година;

16. Квартален извештај за реализација на Програмата за активностите на ОЈУСЗСЛ д –р Иван Влашки Берово за 2022 година (01.07.2022 – 30.09.2022 година);
Претседателот на Совет, Марија Буровска отвори расправа по дадената точка и како претседател на Комисијата за јавни дејности истакна дека точката е разгледана на комисија, дадени се реализираните активности , континуирано се работи на изградбата на деловен објект во склоп на домот за стари лица, односно кујна со помошни простории и истата е веќе во завршна фаза, обезбедена е техничка документација за изградба на 4тата ламела од домот преку МТСП и за краток период се очекува да се почне со негова изградба. Никој од советниците не се јави за збор па се премина на гласање и со 8 гласа ЗА, нема советници кои гласале ПРОТИВ, 7  ВОЗДРЖАНИ советници е  усвоен Квартален извештај за реализација на Програмата за активностите на ОЈУСЗСЛ д –р Иван Влашки Берово за 2022 година (01.07.2022 – 30.09.2022 година);

17. Извештај за видови и број на интервенции од ТППЕ Берово за период од 01.07-30.09.2022 година;
Претседателот на Совет Марија Буровска, отвори расправа по дадената точка и даде збор на Претседателот на Комисијата за општествени дејности, Герасим Гриовски, кој детално го образложи извештајот. Никој од советниците не се јави за збор па се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници, е усвоен Извештај за видови и број на интервенции од ТППЕ Берово за период од 01.07-30.09.2022 година;


18. Квартален извештај за реализација на Програмата Г1 Програма за подршка на локалниот економски развој на Општина Берово за 2022 година                                                                                                III квартал (кумулативно од 01.01.2022 до 30.09.2022 година);
Претседателот на Совет Марија Буровска, отвори расправа по дадената точка и даде збор на Претседателот на Комисијата за финансирање, буџет и ЛЕР, Славица Фурнаџиска која образложи дека точката е разгледана на комисија, програмата има реализација од 64% до месец септември, а до крајот на календарската година се очекува реализацијата на програмата да достигне 86%. На комисијата е расправано за делот од програмата  кој предвидува финансирање и поддршка на НВО и здруженија, конкретно за реализираните активности по повикот за здруженија и граѓани за доделувањето на средствата на здружението „Патфајндерс“ и предлог на комисијата е да се закаже состанок на кој ќе се презентира се’ она што е реализирано од здружението и ќе се констатира дали досегашните исплатени средства се доволни или има основ за целосна исплата на предвидените средства за ова здружение и заклучокот од комисијата ќе биде презентиран на следната Седница на Совет. Состанокот е закажан за 07.12.2022 година. За збор се јави советничката Ангела Здравковска која истакна дека таа лично го има договорот на општина Берово со здружението „Патфајндерс“ во кој договор стои спреченост на настанот од виша сила, што реално се случи на настанот, односно на крајот од вториот ден од настанот временските услови се влошија и почна да врне дожд и со тоа настанот не можеше да се реализира во целост. Кога ќе се разгледува извештајот за реализација од ова здружение да се земе во предвид трудот и ангажираноста на сите тие 80 млади лица кои се дел од овој настан и позитивно да се одговори на нивното барање за доисплата на преостанатите 50% од средствата предвидени преку повикот. Советничката Славица Фурнаџиска истакна дека конкретно на ова здружение во неколку наврати се правени напори и им е помогнато во процесот за да ги исполнат условите за добивање на финансиски средства од општината, тоа се факти кои не можеме да ги негираме. Никој друг од советниците не се јави за збор па се премина на гласање и со 8 гласа ЗА, 7 гласа ПРОТИВ, нема ВОЗДРЖАНИ советници, е усвоен  Квартален извештај за реализација на Програмата Г1 Програма за подршка на локалниот економски развој на Општина Берово за 2022 година  III квартал (кумулативно од 01.01.2022 до 30.09.2022 година);

19. Квартален извештај Г2 ПРОГРАМА за активностите на Општина Берово за 2022 година во областа на туризмот (кумулативно од 01.01.2022 до 30.09.2022 година);
Претседателот на Совет, Марија Буровска отвори расправа по дадената точка и како претседател на Комисијата за јавни дејности истакна дека точката е разгледана на комисија и детално го образложи извештајот. За збор се јави градоначалникот Пекевски кој додаде дека оваа состојба е заклучно со 30.09.2022 година, сега веќе имаме исплата согласно програмите и реализираните активности. Никој од советниците не се јави за збор па се премина на гласање и со 8 гласа ЗА, 7 гласа ПРОТИВ, нема ВОЗДРЖАНИ советници, е усвоен  Квартален извештај Г2 ПРОГРАМА за активностите на Општина Берово за 2022 година во областа на туризмот (кумулативно од 01.01.2022 до 30.09.2022 година);

20. Квартален извештај Програма за Енергетска ефикасност на општина Берово за 2022 година (кумулативно од 01.01.2022 до 30.09.2022 година);
Претседателот на Совет, Марија Буровска отвори расправа по дадената точка и како претседател на Комисијата за јавни дејности истакна дека точката е разгледана на комисија нема забелешки комисијата. Никој од советниците не се јави за збор па се премина на гласање и со 8 гласа ЗА, 7 гласа ПРОТИВ, нема ВОЗДРЖАНИ советници, е усвоен  Квартален извештај Програма за Енергетска ефикасност на општина Берово за 2022 година (кумулативно од 01.01.2022 до 30.09.2022 година);

21. Кумулативен  извештај (трет квартал) за реализација на Програмата за активностите на Општина Берово во областа на  културата во 2022 година;
Претседателот на Совет, Марија Буровска отвори расправа по дадената точка и како претседател на Комисијата за јавни дејности истакна дека точката е разгледана на комисија нема забелешки комисијата. Советничката Ангела Здравковска упати прашање зошто за 23ти Август Денот на општина Берово во извештајот не се дадени потрошени средства, знаеме дека на овој ден се доделуваа плакети и признанија, а не е  даден износот на потрошени средства. На ова одговори Градоначалникот Пекевски кој истакна дека овие средства се од тековно оперативните расходи предвидени во буџетот на општината, а не се средства предвидени во програмата за култура. Никој друг од советниците не се јави за збор па се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници, е усвоен Кумулативен  извештај (трет квартал) за реализација на Програмата за активностите на Општина Берово во областа на  културата во 2022 година;

22. Кумулативен  извештај (трет квартал) за реализација на ПРОГРАМА за активностите на Општина Берово во областа на социјалната заштита за 2022 година;
Претседателот на Совет, Марија Буровска отвори расправа по дадената точка и како претседател на Комисијата за јавни дејности истакна дека точката е разгледана на комисија и детално го образложи извештајот, нема забелешки комисијата. Никој од советниците не се јави за збор па се премина на гласање и со 8 гласа ЗА, нема совртници кои гласале ПРОТИВ, 7 ВОЗДРЖАНИ советници, е усвоен Кумулативен  извештај (трет квартал) за реализација на ПРОГРАМА за активностите на Општина Берово во областа на социјалната заштита за 2022 година;

23. Кумулативен извештај (трет квартал) за реализираните активности и исплатени средства од програмата за развој на спортот и спортско рекреативните активности на Општина Берово;
Претседателот на Совет, Марија Буровска отвори расправа по дадената точка и како претседател на Комисијата за јавни дејности истакна дека точката е разгледана на комисија и детално го образложи извештајот, нема забелешки комисијата. Никој од советниците не се јави за збор па се премина на гласање и со 8 гласа ЗА, нема совртници кои гласале ПРОТИВ, 7 ВОЗДРЖАНИ советници, е усвоен  Кумулативен извештај (трет квартал) за реализираните активности и исплатени средства од програмата за развој на спортот и спортско рекреативните активности на Општина Берово;
24. Кумулативен извештај (трет квартал) за реализација на Програмата за одбележување на значајни настани и истакнати личности со спомен обележја во Општина Берово за 2022 година;
Претседателот на Совет, Марија Буровска отвори расправа по дадената точка и како претседател на Комисијата за јавни дејности истакна дека точката е разгледана на комисија и детално го образложи извештајот, нема забелешки комисијата. Советничката Виолета Марковска Димовска упати прашање зошто во овој извештај се дадени и активностите реализирани во месец октомври, кога извештајот е до 30.09.2022 година. Се констатираше дека се работи за техничка грешка. Никој друг од советниците не се јави за збор па се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници, е усвоен Кумулативен извештај (трет квартал) за реализација на Програмата за одбележување на значајни настани и истакнати личности со спомен обележја во Општина Берово за 2022 година;

Комисијата за финансирање буџет и ЛЕР договори состанок на 07.12.2022 година во 13:30 часот, на кој состанок Ѓорѓи Пеовски и Јасмина Кржовска треба да дадат извештаи за реализираните договори и активности на НВО.

25. Квартален ИЗВЕШТАЈ ЗА РЕАЛИЗАЦИЈА НА ПРОГРАМА за спроведување на општите мерки за заштита на населението од заразни болести, во 2022 година (кумулативно од 01.01.2022 до 30.09.2022 година);
Претседателот на Совет, Марија Буровска отвори расправа по дадената точка и даде збор на претседателот на комисијата за урбанизам и комунални дејности, Гоце Ружински, кој истакна дека точката е разгледана на комисија, во трите квартали од оваа програма се потрошени 37 612 денари, има техничка грешка во извештајот, наместо средствата ќе бидат потрошени во следните два квартала, треба да стои ќе бидат потрошени во следниот квартал. Други забелешки нема комисијата. Советничката Виолета Марковска Димовска забележа дека во програмата има се предвидени 292 000 денари, а во извештајот стои дека се потрошени само 37 612 денари, зошто е толкава разликата? Градоначалникот Пекевски одговори дека исплатата не се врши суксесивно, овој извештај е за активностите кумулативно заклучно со 30.09.2022 година. Исплатата за реализација на овие активности е извршена во четвртиот квартал и тогаш ќе биде даден вкпниот износ на потрошени средства. Не значи дека тоа што е дадено во програмата задолжително да мора да се реализира, доколку нема потреба, нема ни реализација. Никој друг од советниците не се јави за збор па се премина на гласање и со 8 гласа ЗА, нема совртници кои гласале ПРОТИВ, 7 ВОЗДРЖАНИ советници, е усвоен  Квартален ИЗВЕШТАЈ ЗА РЕАЛИЗАЦИЈА НА ПРОГРАМА за спроведување на општите мерки за заштита на населението од заразни болести, во 2022 година (кумулативно од 01.01.2022 до 30.09.2022 година); 

26. Квартален ИЗВЕШТАЈ ЗА ПРОГРАМА ЗА ЗАШТИТА ОД ШТЕТНО ДЕЈСТВО НА ВОДИТЕ (кумулативно од 01.01.2022 до 30.09.2022 година);
Претседателот на Совет, Марија Буровска отвори расправа по дадената точка и даде збор на претседателот на комисијата за урбанизам и комунални дејности, Гоце Ружински, кој истакна дека точката е разгледана на комисија, програмата се надополнета заради оштетувањата предизвикани од невремето во декември 2021 година и средствата се предвидени за санација на ѕидот на кејот на река Брегалница во Берово и санација на каналот во село Мачево. Комисијата нема забелешки по точката. За збор се јави Градоначалникот Пекевски и истакна дека во неколку наврати на предходните седници на советот имаше обвинувања кон градоначалникот и општинската администрација дека не се преземаат никакви активности за санација на патеката кај цркавата Света Богородица во Берово, која исто така беше оштетена од невремето во декември 2021 година. Градоначалникот Пекевски образложи дека општина Берово нема надлежност за санација на коритото на река Брегалница во овој реон, тоа е вон градежен опфат, а за сите водотеци кои се вон градежен опфат, надлежност има АД Водостопанство во државна сопственост. Единствено што може да направи општина Берово за овој проблем е да испрати допис до АД Водостопанство во државна сопственост за тие во рамките на нивните надлежности да постапат и да го заштитат овој дел од коритото на река Брегалница. Одкога ќе се заврши со санација на речното корито, тогаш општината има обврска да ја санира пешачката патека до црквата Света Богородица. Никој од советниците не се јави за збор па се премина на гласање и со 8 гласа ЗА, нема совртници кои гласале ПРОТИВ, 7 ВОЗДРЖАНИ советници, е усвоен  Квартален ИЗВЕШТАЈ ЗА ПРОГРАМА ЗА ЗАШТИТА ОД ШТЕТНО ДЕЈСТВО НА ВОДИТЕ (кумулативно од 01.01.2022 до 30.09.2022 година);

27. Квартален Извештај за ПРОГРАМАТА за зимско одржување на локални улици и патишта (кумулативно од 01.01.2022 до 30.09.2022 година);
Претседателот на Совет, Марија Буровска отвори расправа по дадената точка и даде збор на претседателот на комисијата за урбанизам и комунални дејности, Гоце Ружински, кој истакна дека точката е разгледана на комисија, во третиот квартал нема реализирани активности по оваа програма бидејќи е летен период. Никој од советниците не се јави за збор па се премина на гласање и со 8 гласа ЗА, 7 гласа ПРОТИВ, нема ВОЗДРЖАНИ советници,  е усвоен  Квартален Извештај за ПРОГРАМАТА за зимско одржување на локални улици и патишта (кумулативно од 01.01.2022 до 30.09.2022 година);

28. Квартален Извештај за  реализација на П Р О Г Р А М А   -  J4 за одржување на јавна чистота на подрачјето на Општина Берово за 2022 година (кумулативно од 01.01.2022 до 30.09.2022 година);
Претседателот на Совет, Марија Буровска отвори расправа по дадената точка и даде збор на претседателот на комисијата за урбанизам и комунални дејности, Гоце Ружински, кој истакна дека точката е разгледана на комисија, јавната чистота во градот и околните села ја извршува ЈПКР „Услуга“ Берово, заклучно со третиот квартал се потрошени 2 301 336 денари. Комисијата нема забелешки. Никој од советниците не се јави за збор па се премина на гласање и со 8 гласа ЗА, 7 гласа ПРОТИВ, нема ВОЗДРЖАНИ советници, е усвоен Квартален Извештај за  реализација на П Р О Г Р А М А   -  J4 за одржување на јавна чистота на подрачјето на Општина Берово за 2022 година (кумулативно од 01.01.2022 до 30.09.2022 година);

29. Кваратален Извештај за реализација на ПРОГРАМА   -   J7 за одржување на јавно зеленило на подрачјето на општина Берово за 2022 година (кумулативно од 01.01.2022 до 30.09.2022 година);
Претседателот на Совет, Марија Буровска отвори расправа по дадената точка и даде збор на претседателот на комисијата за урбанизам и комунални дејности, Гоце Ружински, кој истакна дека точката е разгледана на комисија, во програмата се предвидени 1 400 000денари, од кои заклучно со третиот квартал се потрошени 699 993 денари. Комисијата нема забелешки. Никој од советниците не се јави за збор па се премина на гласање и со 8 гласа ЗА, 7 гласа ПРОТИВ, нема ВОЗДРЖАНИ советници, е усвоен  Кваратален Извештај за реализација на ПРОГРАМА   -   J7 за одржување на јавно зеленило на подрачјето на општина Берово за 2022 година (кумулативно од 01.01.2022 до 30.09.2022 година); 

30. Квартален ИЗВЕШТАЈ ЗА РЕАЛИЗАЦИЈА НА ПРОГРАМА ЗА КОМУНАЛНИ ДЕЈНОСТИ НА ОПШТИНА БЕРОВО (кумулативно од 01.01.2022 до 30.09.2022 година);
Претседателот на Совет, Марија Буровска отвори расправа по дадената точка и даде збор на претседателот на комисијата за урбанизам и комунални дејности, Гоце Ружински, кој истакна дека точката е разгледана на комисија, се е детално дадено во извештајот, и планираните и реализираните активности. Комисијата нема забелешки. Никој од советниците не се јави за збор па се премина на гласање и со 8 гласа ЗА, 7 гласа ПРОТИВ, нема ВОЗДРЖАНИ советници, е усвоен  Квартален ИЗВЕШТАЈ ЗА РЕАЛИЗАЦИЈА НА ПРОГРАМА ЗА КОМУНАЛНИ ДЕЈНОСТИ НА ОПШТИНА БЕРОВО (кумулативно од 01.01.2022 до 30.09.2022 година); 

31. Квартален Извештај ЗА РЕАЛИЗАЦИЈА НА ПРОГРАМА за други комунални услуги, третман на кучиња скитници и други нерегистрирани кучиња за 2022 година (кумулативно од 01.01.2022 до 30.09.2022 година);
Претседателот на Совет, Марија Буровска отвори расправа по дадената точка и даде збор на претседателот на комисијата за урбанизам и комунални дејности, Гоце Ружински, кој истакна дека точката е разгледана на комисија,реализацијата на програмата е со вредност од 136 349 денари. Комисијата нема забелешки. За збор се јави Градоначалникот пекевски кој истакна дека договорот со фирмата е целосно реализиран, во периодот после 30.09.2022 година, за кој е даден и овој извештај, имаше дополнителни заловувања на кучиња скитници, и колку што ни дозволуваат можностите како општина се трудиме да го решиме проблемот со овие кучиња. Како дополнителна мерка што ја преземаме за овој проблем е преку здружението ПРОАНИМА Берово, на кое му имаме исплатено средства, и тие преку нивни ангажмани помагаат при решавање на проблемот.советничката Ангела Здравковска даде забелешка во иднина во извештаите за оваа програма да не се користи терминот кучиња скитници, туку бездомни кучиња. Никој друг од советниците не се јави за збор па се премина на гласање и со 8 гласа ЗА, 7 гласа ПРОТИВ, нема ВОЗДРЖАНИ советници, е усвоен    Квартален Извештај ЗА РЕАЛИЗАЦИЈА НА ПРОГРАМА за други комунални услуги, третман на кучиња скитници и други нерегистрирани кучиња за 2022 година (кумулативно од 01.01.2022 до 30.09.2022 година);

32. Квартален ИЗВЕШТАЈ ЗА РЕАЛИЗАЦИЈА НА ПРОГРАМА за изградба, реконструкција и одржување на јавното осветлување на подрачјето на Општина Берово за 2022 година (кумулативно од 01.01.2022 до 30.09.2022 година);
Претседателот на Совет, Марија Буровска отвори расправа по дадената точка и даде збор на претседателот на комисијата за урбанизам и комунални дејности, Гоце Ружински, кој истакна дека точката е разгледана на комисија, во програмата се планирани 12 194 027 денари, а заклучно со 30.09.2022 година, или трет квартал се потрошени 4 514 681 денари. Комисијата нема забелешки. Никој од советниците не се јави за збор па се премина на гласање и со 8 гласа ЗА, 7 гласа ПРОТИВ, нема ВОЗДРЖАНИ советници, е усвоен Квартален ИЗВЕШТАЈ ЗА РЕАЛИЗАЦИЈА НА ПРОГРАМА за изградба, реконструкција и одржување на јавното осветлување на подрачјето на Општина Берово за 2022 година (кумулативно од 01.01.2022 до 30.09.2022 година);

33. Кваратлен Извештај на програмата за изградба, реконструкција и одржување на локални патишта и улици во Општина Берово во 2022 год (кумулативно од 01.01.2022 до 30.09.2022 година);
Претседателот на Совет, Марија Буровска отвори расправа по дадената точка и даде збор на претседателот на комисијата за урбанизам и комунални дејности, Гоце Ружински, кој истакна дека точката е разгледана на комисија, во извештајот се дадени и планираните и реализираните активности и може да се забележи дека поголемиот дел од предвидените активности се и реализирани. Комисијата нема забелешки. За збор се јави Градоначалникот Пекевски и даде забелешка дека неосновано се гласат ПРОТИВ извештаите , направи споредба што беше реализирано во периодот 2013-2017 година, и периодот 2017-2021 година. За збор се јави советникот Петар Ружински кој истакна дека како советничка група не се вклучуваме во дискусија од причина што овде нема материјална расправа, ова се извештаи за она што е направено, но ние мислиме дека тоа не е доволно, секогаш може повеќе да се направи. Градоначалникот Пекевски додаде дека со секој извештај треба да се укаже кои се слабостите, за да можеме да направиме да биде подобро, заеднички да ги утврдиме слабостите ако ги има, и заеднички да ги утврдиме соодветните приоритети за реализација. Советникот Петар Ружински истакна дека треба да се стават нови идеи за реализација во соодветни програми, за да можат да се добијат поголем број на проекти кои ќе бидат во интерес на граѓаните. Совтеничката Славица Фурнаџиска истакна дајте конкретни предлози кои ќе се стават во програмите за работак, ние сме секогаш спремни да ги прифатиме издржаните идеи и предлози, ако тоа е за општо добро на сите граѓани. Советничката Виолета Марковска Димовска истакна дека и во периодот 2013-2017 година имаме проекти кои се успешно реализирани и се користат за потребите на граѓаните, иако се реализирани преку задолжувања на општината, па и задолжувањата не се толку лоши ако се за општо добро на сите граѓани. Никој друг од советниците не се јави за збор па се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници, е усвоен Кваратлен Извештај на програмата за изградба, реконструкција и одржување на локални патишта и улици во Општина Берово во 2022 год (кумулативно од 01.01.2022 до 30.09.2022 година);

34. Квартален Извештај за П Р О Г Р А М А ЗА  УРЕДУВАЊЕ  НА  ГРАДЕЖНО  ЗЕМЈИШТЕ  НА ПОДРАЧЈЕТО НА ОПШТИНА БЕРОВО ЗА 2022 ГОДИНА (кумулативно од 01.01.2022 до 30.09.2022 година);
Претседателот на Совет, Марија Буровска отвори расправа по дадената точка и даде збор на претседателот на комисијата за урбанизам и комунални дејности, Гоце Ружински, кој истакна дека точката е разгледана на комисија, заклучно со 30.09.2022 година приходите на општина Берово од продажба на градежно земјиште изнесуваат 5 480 489 денари. Комисијат нема забелешки. Никој од советниците не се јави за збор па се премина на гласање и со 15 гласа ЗА, нема советници кои гласале ПРОТИВ, нема ВОЗДРЖАНИ советници, е усвоен Квартален Извештај за П Р О Г Р А М А ЗА  УРЕДУВАЊЕ  НА  ГРАДЕЖНО  ЗЕМЈИШТЕ  НА ПОДРАЧЈЕТО НА ОПШТИНА БЕРОВО ЗА 2022 ГОДИНА (кумулативно од 01.01.2022 до 30.09.2022 година);

35. Советнички иницијативи и прашања;

1. И Н И Ц И Ј А Т И В A од Советникот Марија Буровска
Инспекциските служби во соработка со Раководителот на одделението за комунални дејности и заштита на животната средина при Општина Берово да излезат на терен и да утврдат дали постои узурпација на јавна површина и нарушување на безбедноста во сообраќајот на ул. Балканска во Берово, поточно на остриот свиок на истата (во близина на семејната куќа на Дејан Голчовски). Имено, на улицата е поставено сферно огледало, но во текот на зимниот период истото замрзнува и не е прегледен тој дел од улицата. На самиот свиок има паркирано приклучно возило кое го отежнува разминувањето на две возила, а има засадено и дрвца кои дополнително ја попречуваат прегледноста на улицата. Доколку се констатираат неправилности да се пристапи кон отстранување на истите.

2. З А К Л У Ч О К по поднесена усна Советничка иницијатива од Советникот Петар Ружински од Берово
Општина Берово да организира средба со граѓани на ден 23 декември 2022 година со почеток во 18:00 часот во салата за венчавки при Општина Берово. На состанокот да бидат поканети граѓаните кои имаат недвижен имот во населбата Абланица и советниците при Советот на Општина Берово. Од општина Берово присутни да бидат Раководителот на одделението за урбанизам и Градоначалникот. Тема на состанокот ќе биде можноста за изработка на Детален урбанистички план за туристичката населба Абланица. Поканата да биде објавена и на веб сајтот на Општина Берово.

36. Барања од институции и граѓани.

1. Барање од Камбер Кантурски од Берово;
Советот на Општина Берово на 20-тата Седница одржана на ден 29.11.2022 година го разгледа Барањето примено во Општина Берово  со Бр.09-4096/1 од 22.11.2022 година за изградба на дел од улица, пристапен пат до семејната куќа на Камбер Кантурски од Берово и по направени консултации со Одделението за урбанизам донесе З А К Л У Ч О К дека согласно Деталниот Урбанистички план за град Берово, пристапот на семејната куќа е предвиден да биде од кај ул. “23 Август” во Берово, каде што е и постоечкиот пристап до куќата.Пристап од кај улицата Прохор Пчински во Берово не е предвиден од причина што висината на теренот истото не го дозволува. Дури и доколку се предвиди нов пристап, решението би било повторно со потпорни ѕидови и скали, инвестиција која е скапа, која овозможува пристап само до 1 куќа, а која повторно нема да одговара согласно намената (пристап на моторни возила и слично), која е потребна на барателот. Од тие причини препорачуваме барателот да го користи веќе постоечкиот пристап кој согласно ДУП е единствениот пристап до куќата.

2. Барање од гостилница „Бер-лина“ Берово;
Советот на Општина Берово на 20-тата Седница одржана на ден 29.11.2022 година го разгледа Барањето Ваш бр. СЛ од 25.11.2022 година за ослободување од комунална такса за користење на јавна површина и донесе З А К Л У Ч О К дека барањето на ГОСТИЛНИЦА БЕР-ЛИНА ДООЕЛ Берово за ослободување од комунална такса за користење на јавна површина е поднесено од неовластено лице. Имено Општина Берово има склучено Договор за закуп и Договор за уредување на начинот на плаќање на комунална такса за користење на простор пред деловни простории за вршење на дејност со Зоран Поповски како физичко лице, а не со ГОСТИЛНИЦА БЕР-ЛИНА ДООЕЛ Берово застапувана од страна на Зоран Поповски како управител. И покрај тоа барањето не е отфрлено, туку Советот расправаше по истото и по увидот во Договорите утврди дека со Договор за уредување на начинот на плаќање на комунална такса за користење на простор пред деловни простории за вршење на дејност Уп1.бр.22-58 од 29.09.2022 година во член 5 е направено разграничување на зимен и летен период на користење и наплата за користење на јавната површина, односно за летниот период се пресметува за површина од 99м2, а за зимниот период 46м2, со што на некој начин позитивно е и веќе одговорено на барањето. Советот на Општина Берово донесе заклучок дека не постои можност за дополнително ослободување.


   Точките на дневен ред се исцрпени и седницата е завршена во 11 часот.

      На крајот од седницата Претседателката Марија Буровска се заблагодари на Советниците за присуството.  


          Усвоен со 
[bookmark: _GoBack]       Бр.09-4427/1
     23.12.2022 година
Берово

